
Tutu Ui Ni Tiaa San Pablo nul
Neéhivi xi Dios Ndo6 Nuu
Corinto

1Yuhu ndui Pablo, iin nécuachi ni nihi chuun
il nuu Jesucristu, vachi ducan ni chitnuni ini Dios
quide. Te yoho cutndha stndi xi fiani-nda Timoteo,
te casahu-nsi xi mii-nsia nécuachi nataca cahvi xi
Dios fiuu Corinto jaan, te casahu stna-nsi xi nsidaa
ga nehivi xi mii-ya ndod inicutu ladu Acaya yucan.
2Nuu Yua-nda Dios xi nu1 Stoho-nda Jesucristu ni
quixi cudha gracia saha-nsia, te ni yaha vaha-nsia
nicanicuahan quida-ya.

Nansa ni ndoho Pablo saha fia-nchictin-née Jesus

3 jAnsivéhé cahnu Dios xi Stoho-nda Jesucristu,
divi Yuamani-ya! Te Yua ndoho nduu stna-ya,
te cuaha ga cuhi ini-yandd, te nacuahandee stna
ini-yandod, vachi cahvi-ndaya. 4 Te ndcuaha-yando
valor na hora yaha-nda tnundoho. Ducan dandu
vatuni nacudhandee stnd ini-nda compafieru-nda
quivi yaha stnd-ne tnundoho, vachi saha-fia sanil
chindee-ya ndohd, fayucandud vatuni chindee
stna-nda fanitnaha-nda. 5 Na-ndaa ndud, ndohé
cuaha-nda na yadha-nda tnundoho na ian ni yaha
stnd Cristu, doco cunaha-nsia, ndiaha ga nacuaha
stnd-yando valor sahdma. 6 Nayltcandud, ni ndoho
nsiuhu, dandu saha-fia nihi stna mii-nsia ndu-
fuerté anima-nsia, te cacu-nsia ndudjan. Daani,
divi ducani stna, nu sani nacuahandee ini Dios
anima nsiuhu, divini ndud stnd ma saha-na

nacuahandee stna ini-nsl mii-nsiad, Dandu vatuni
nihi stnd-nsia quidandee vii ini-nsia na hora
ndohd-nsia nahi nsiuhu. 7 Nayucandua, inaha
vaha-nsi, nu icumi-nsid ndoho-nsia nahi nsiuhu,
dandu icumi quee vidma saha-nsia, vachi ndi-
aha ga icumi-ya nacuahandee stna ini-ya mii-nsia
nacua quida-ya xi nsiuhu.

8 Nani, cuni-nsi cundad ini-nsid nansa ni
yaha-nsi ladu Asia, cuaha tnundoho ni Xini-nsi
yucan. Ma cundéé ini-nsi ni cahan-nsi, cuahan-nsi
cui dahuun-nsi ni tuxi-nsi, 2 te sani sahnde ini-nsi
saha vida xi-nsi. Doco ducan ni cuu xi-nsi saha
Na-ni cundda ini-nsi masa cdhvi-nsi xi mii-nsi;
cuisi Dios ni cahvi xi-nda, vachi mii-ya, ma uhi
dandtidcu stnd-yand6 mate sdni xihi-nda. 10 Te
na-ndda ndud, divi mii-ya ni dacdcu-ya nsiuhu
nuu peligru cahnu-ma na cudhan-nsi cui-nsi ni
culi, te (ansivéhé ga-ya), vachi decuénde quivi vichi
dacdcu ii-ya nsiuhu. Te Xinindisd-nsi fia-décuéndé
stnd tnaa idd icumi-yd quida-ya ducdan, 11 nu
iin-ni chindéé stnd mii-nsia xican tahvi-nsia nuu
Dios saha-nsi. Daani, nu ducdn xican tahvi cuaha
nehivi saha-nsi, dandu cuaha ga stnd néhivi icumi
naquimani xi-ya saha-iia ndiaha gua quida-ya
saha-nda.

Nansa ni cachi Pablo Aia-nduti-né nécuachi se-
guru, co-dandahvi-né néhivi

12 Cunaha-nsia, cuaha ga cudii ini-nsi
Na-indhd-nsi vii ga quidd-nsi fuhivi yoho.
Co-dandahvi-nsl ni-iin neéhivi, vachi cuisi ichi
mii-y4 indéhe-nsi. Te na ni sandoo-nsi fiuu-nsia
yucdn, chicd mas ni sahandee ini-nsi quida vii-nsi
ducan. Coni datiad uun-nsi nduu-nsi necuachi

nchichigud, na quida dava néhivi fiuhivi. Co0, cuisi
gracia xi Dios ni chindee xi-nsi. 13 Te carta tiad-nsi
nuu-nsid, (co0 ni-iin palabra nddo dehé nua),
vatuni cahvi-nsiafia, te ma udhi cundaa ini-nsia
fa-ndud cacha'. Vachi cunaha-nsia, yuhu cunf
ni sda-nsia manihi vdha ini-nsia. 14 (Indhi), algu
sacuahan-nsia cundaa ini-nsia vichi, doco cumani
va. (Te nu sanl saa-nsia ni cundaa vaha ndisa
ini-nsia), dandu quivi naxicocuiin Stoho-nda
Jesucristu, icami-nsid cudil ini-nsia saha-nsi, te
cudii stna ini nsiuhu saha mii-nsia.

1516 Pues saha-fia inahd vahi nsidadjan,
Nayucandud ni nacani ini sal ndé ndod-nsia ni cui.
Te saha-fid cui nihitdhvli vadha-nsia, fiayucandua
ul xichi nacoti mii-nsia ni cahin. Primeru yahi
ndé ndod-nsia na cuhin ladu Macedonia; dandu
nayaha tui na ndixi ni cahin. Te después, nu sani
chindee-nsid yuhu, dandu naquihin ichi cuhin
ladu Judea ni cui. 17 Doco (fia-céni sdi), madi
Na-coni r}écgflni s.ahnl’l,ir}i .nglué.. C()é, ‘vé,ch,i .m\édié
nansa ni ni cui nacani ini; ni cé-nacani ini na
iin nehivi coo Dios ini anima-xi. Vachi nd ducan
ni cundui, dandu “jaan” cachi vichi, te después
“c06”. 18 Doco indha Dios (coni dama-nsi palabra
ni cachi-nsi xi-nsia daa) na ian dajuun-nsi vichi,
te después “c06” cachi-nsi. C06. 19 Yuhu xi Silvano
xi Timoteo, palabra saha Déhemani Dios Jesucristu
ndud ni cahan-nsi xi-nsid daa. Te mii-ya, ma
nunca (dandahvi-ya nehivi), te cachi-ya: “Jaan, (ia
consuelu”, dandu después), c00. Vachi nu “jaan”
cachi-ya, dandu divi fia-ndécuisi ndua. 20 Vachi
nsidaa fa-ndud sani quida Dios comprometer,
seguru icumid cuu ndisa quida Cristu. Na-jadn

ndud disaha-xi ndacucahan-nda quivi Jesucristu
na naquimani-nda Dios, te cachi-nda xi-ya amén.
21 Te divi Dios nduu ana ndcuahandee ini xi-nda
na-cunchicun vii-nda Cristu, te sani dahii stna-ya
saxinitnuni-nda. 22 Te ducdn i stna naian ni duclun
sefia xi-ya anima-nda; te ni sahatahvi stna-yando
Espiritu Ii Xi-y4 fid-coo Ya-ii ma ini anima-nda, te
cunaha-nsia, cuisi tnumdani primeru nduu ya-jaan,
vachi chicd mas icimi-nda nihitdhvi-nda despueés.

Na-ndud disdha-xi coni saa Pablo fiuu Corinto

23 Cunaha-nsid, cuisi saha-iid co-cuni’ cahan
ndei xi-nsid, fAayucandud disdha-xi tafdha ga
saa tuli fAuu-nsia jaan. Indha Dios fa-ndaa
ndua cachi’ xi-nsid, te nu dandahvi’, dandu ni
cui chica vaha. 24 Doco masa cunihnu ini-nsia
Na-cuni-nsi dandacu-nsi nuu-nsia saha fia-ndua
xXinindisd-nsia. Co00, vachi sani xinindisa vii-nsia.
Cuisl cuni-nsi chmdee -nsi mii-nsia fa-chica
contentu ni cindd6-nsia.

1Nayucandud, yuhu ni cachi ini anime, ma cihin
visita ndé ndod-nsid nu puru tnunsi ini cundua.
2Vachi nd ni ndcundoo-nsia tnunsiini quide, dandu
ma sdi cudil ga ini, vachi divi mii-nsid nduud ana
cuni® cudii ini saha-xi. 3 Nayucandud, ni tiai iin
carta nuu-nsia cotd sal ndé ndoo-nsia, te cuisi
cuhuun inl saha-nsia mate fia-cudii ini saha-nsia
ndua cuni’. Ducdn cachi’, vachi tuxi ini na-ndua
cudil ini yuhu saha-xi, divi nduu fa-cudii stna ini
mii-nsia saha-xi.

4 Cunaha-nsia, cuaha ga ni nacani ini na ni tiai
carta ma; cuaha ga ni dandohi mii, ndé ni sacui.
Doco madi saha-na cuni' dacuhuun ini mii-nsia

ndud ni tiaiama; co0d, cuisi saha-id ni cundaa
ini-nsia fa-cuaha ga cuu ini saha-nsia.

Xifiuhu cuicahnu ini-nda saha iin nécudchi ni
quida xi cuachi nu sani cuu-ne arrepentir

3N id iin-nsia ni cuhuun ini dava-nda saha-xi,
pues madi yuhu ndut ana nisa icumi gua tnunsi
ini jaan. COQ, mii stnd-nsia nisa icumi xi fia-jaan,
siquiera iyuha. “Iyuhd”, cachi’, saha masa quida
cuaha giié'-na. 6 Doco vichi, sa-id; c00 gad necesidad
cahan duchi ga ini-nsia xi nécuachi ni quida falta
ma nacua ni cahan-nsia xi-né na ni nataca-nsia
daa. 7 Vichi xifiuhu cuicahnu ini-nsia saha-né, te
nacuahandee ini-nsiane saha masa c00-né cuaha
tnunsi ini, te cundedma nuu-né. 38 Nayucandua
sacundahvi’ nuu-nsia fia-cahan vii-nsia xi-né vichi,
te cachi-nsia xi-né fia-cud ndisa ini-nsia saha-ne.
9 Cunaha-nsia, na ni tiai carta ma nuu-nsia daa,
divi saha-na cundaa ini a ctnini- nsia, a4 cod ni
sandua. 10 Nayucandud, nu xicdhnl ini mii-nsia
saha falta xi iin nehivi, dandu ducani quida stna
yuhu. Te nu ia ndisa fia-ndua xifiuhu cuic-
ahnu ini saha-xi, dandu quidea. Vachi saha
Na-vaha xi mii-nsid ndua. Te indéhe Cristu;
indha-yad (nansa quida-nda). Pues Xifiuhu cuic-
ahnu tnahda ini-nda saha-nda saha-na 11 masa
nihindéé na-malu daca-sindd, vachi indaha-nda,
mafia cuaha ndisa-si.

Saha Jesucristu icumi-nda cundee-nda nuut nsi-
daa tnundoho, xi saha nsidaa cuachi

12 Na ni quesai fiuu Troas fia-cachitnuhi pal-
abra 11 xi Cristu, dandu nl cundaa ini id ndisa
nansa quide cuaha chuun xi Stoho-nda Sefior

(fluu yucdn) ni cui. 13 Doco céni cui coi con-
tentu yucan, vachi c00 fani-nda Tito ni ndacuhin.
Nayucandua, nl ndaquindéi xi necuachi fiuu ma,
te nl quihin tui ichi vaxi ladu Macedonia yoho.
14Doco ansivéhé Dios, vachi nicanicuahan chindéé
Jesucristu ndohd, vatuni cundee-nda nuu nsi-
danicuu tnundoho. Te chindéé stna-yando na
cachitnuhu-nda palabra 1i xi-ya inicutu saha-fia
cundaa ini nehivi nansa ia ichi-ya, dandu na ian
inicutu xitia iin dico tnami ndud. 15 Vachi nsiuhu,
(na cachitnuhu-nsi palabra) saha Cristu, dandu na
ian xitia iin dico ndiaha ndud, te na ian sahan
tnamia nuu Dios, (vachi cudii ini-ya saha-fia). Te
nehivi fiuhivi, na ian sahan stna dico palabra ma
nuu-né, ni cindduy-né nécuachi cacu anima-xi, te
0 nécuachi ndafithu anima-xi. 16 Nehivi ndafiuhu
anima-xi, cé-cudil ini-ne palabra ma, vachi nahi
dico nsii ndua nuu-né, te yuhi-né cui-né quida.
Doco necuachi icumi cacu anima-xi, c00, na ian
tnami ga palabra ma nuu-né, vachi sahdma vatuni
nihi-né vida ndiaha. Pues saha nsidadjan, cuisi
nehivi vaha ndisa xifiuhu (cachitnuhu xi palabra
ma). 17 Naylcandud nsitthl, cé-quidd-nsi na quida
cuaha néhivi, quida ndevaha-ne xi palabra 1i ma.
C00; c6-dandahvi-nsi ni-iin nehivi. Mii-ya indha-ya
nansa quida-nsi, cachi ndaa-nsi xi-né nacua ni
cachi-ya xi nsiuhu, cdhan vii-nsi xi-né, vachi néhivi
xi Cristu nduu-nsi.
3

Nansa id tratu saa ni saquin Dios xi néhivi
1 Na-jaan cachi-nsi xi-nsid, doco madi-iia
ndanihi-nsi tnufivhu Xi mii-nsi nduu taa. Ni

c00 stna necesidad cunihi-nsi iin tutu nduu
recomendacion na saa-nsi ndé ndood-nsia, ni
CO0 stnd necesidad cacan-nsi iin tutu nuu-nsia
(fid-cunihi-nsi cuhun inga nuu) mate ducan qulda

dava nehivi. 2 Vachi divi mii-nsid nduu-nsia nahi
tutu (quida-xi nsiuhu recomendar), vachi ma uhi
cundehé nehivi (fla-quida vii-nsid), te cundaa
ini-né (Aa-ndda ndua cachi-nsi). Na iin carta
Xinduu-nsia, cachf’, te na ian itandiaa palabra xan
ini anima-nsi, ducan ndud. 3 Na iin carta ni tiaa
mii Cristu nduu-nsia, vachi (na ni cachitnuhu-nsi
palabraii xi-nsid), dandu na ian ni dasaa-nsi carta
ma ni sandua. Doco madi tinta ni tiaa Cristu carta
ma. C00, saha Espiritu 11 Xi mii-ya id nicanicuahan,
ducan ni tiaa-ya ini anima-nsia, madi ica iin yuu
chipdla.

4 Indhd-nsi fia-ndda ndud cachi-nsi yoho,
vachi cundéé ini-nsi Dios saha-fia xinindisa-nsi
Cristu. 5 Doco co-tuxi ini-nsi vatuni saa mii-ni
nsiuhu fia-quida vii-nsi chuun yohd. Co0, cuisi
nu chindee Dios nsituhu, dandu vatuni saa-nsi
quida-nsi chuun (xi-ya). 6 NayuUcandud, saha
mii-yd vatuni cachitnuhu vii-nsi xi néhivli nansa
id ley saa xi-ya. Te ley ma, c6-ndud palabra ni
tiaa uun-ni; co6, palabra ni taxi Espiritu Ii xi-y4
ndud. Vachi nu letra uun ni cindud, dandu cuisi
cuahan cachémé xi-nda na-cui-nda; doco tucu
quida Espiritu Ii; puru vida ndiaha sdha-ya.

7-8 Na-ndaa ndud, ndiaha gé nisa ia ley sanaha
mate ica yuu chipdla ni sacuitandiaa. Vachi (na ni
nihi Moisés ley ma), ni nanchii ndiaha nuu-né, te
saha Ma-yucan manicui ga cundehé néhivi Israel
nuu-né. Doco inga iin ratu ga, dandu co-nchii

gd ma. Naylucandud, nu ni cachi-nda ndiaha ga
nisa ia ley primeru ma, te cutu fid-sda-nda cui-nda
cacha’, dandu chica ndha xica ndiaha ga ia (pal-
abra cachi) Espiritu li. 9 Cunaha-nsi4, saha ley
sanaha ma vatuni ni cundaa ini-nda ia castigu saha
cuachi-nda. Doco nu ni cachi-nda ndiaha ga ni ia
na ni quesaa ley ma, dandu chicd mas ndiaha pal-
abra saa cachitnuhu xi-nda nansa ndee vaha-nda
nuu-ya. 10 Te vichi, saha-fid ydha ga nsiha palabra
saa ma, hayucandud co-quida ga-nda cuenta nsiha
ga ley primeru ma. 11 Doco nu ni cachi-nda ley
ndiaha nduu ley sanaha ma, te coni ia naha cuaha’,
dandu vihi ga ndiaha ndisa ia palabra saa, vachi
nicanicuahan icumia coa.

12 Te vichi, saha-fid indhd-ndad ia tnundé ini
ndiaha xi-nda ma, fiayucandud co-ythi-nsi cahan
vate-nsi xi nehivi. 13 C6-quida-nsi na ian ni quida
Moisés, ni chidahvi-ne nuu-né xi iin sicoto saha
masa cuni nécuachi (raza-neé) Israel na cueé-ni
cueé-ni nddhva fia-tnuu ndiaha nuu-né. 14 (Te sefia
nduama) fa-cénl cindaa vaha ini neécuachi Israel
yucan. Te décuénde stnd tiempu vichi, ducan ia
na ian idahvi saxinitnuni-ne iin sicoto, fildyucandua
co-sda-né cundaa ini-né na inini-né cahvi nehivi
tutu xi ley sanaha. Cuisi-ni nu ni quihvi-ne ichi
Cristu, dandisd, vatuni saa-né cundaa ini-ne. 15 Te
décuénde stna vichi, na cahvi-né (tutu ni tiaa)
Moisés ma, ducan ia na ian idahvi ii saxinitnuni-ne,
(c6-cundaa ini-ne). 16 Doco nu ni quihvi-ne ichi
Stoho-nda Sefior, dandisa cuxio fia-dadahvi xi
saxinitnuni-nema, te claru manihi ini-ne. 17 Vachi
Stoho-nda Sefior, divi Espiritu Ii nduu-ya, te ndéni
ni cui ni cod Espiritu Ii xi-ya, yucan ndisa nuna

fiuhivi ii xi-y4 nuu-nda. 18 Naylucandud, ndoho,
sani cundaa ini-nda, co-idahvi ga nuu-nda (nahi
Moisés), c00. Te fa-ndiaha gud sani nacoo an-
ima-nda ni quida-ya, fiayucandud, queama na ian
nduu-nda iin yutata nchii ndiaha quida iin luz. Te
cueé-ni cueé-ni dama stna-nda décuénde saa-nda
coo ndiaha-nda nahi mii-ya. Pues divi fia-jaan
ndué quidd-ya xi-nda, vachi Espiritu i nduu-ya.

4

1 Saha gracia xi Dios ni nihitdhvi-nsi chuun
ndiaha quida-nsi; fiayucandud, c6-cuhuun ini-nsi.
2 Ma tudha-nsi quida deéhé-nsi ni-iin chuun
chicuéhe, ni ma tdha-nsi dandahvi-nsi neéhivi;
te ma tuha stna-nsi dama-nsi palabra ii xi-ya.
C00, puru fia-nddcuisi ndud cachitnuhu vate-nsi
xi-né. Ma uhl cundehe-néndo, te cachi-né a quida
vii-nsi & cod6. Te mii-yd, indéhe stnd-ya nansa
quidd-nsi. 3 Te nu cachitnihu-nsi razén ndiaha
Xi-ya, te c6-sda nehivi cundaa vaha ini-ne, pues
¢ndia disaha-xi nduama? Divi saha-fia nchicun-ne
ichi ndé cuahan-né ndafiuhu-né. 4 Vachi quisi
cahvi gud nehivi fiuhivi yohd, sani dacuaa-si anima
nehivi co-xinindisd saha fa-masa datndu ndiaha
Dios saxinitnuni-ne; fiayucandud ma cul cundaa
ini-ne razon vaha saha Cristu, mate ndiaha ga-ya,
te mimii nacua ia Yua-nda Dios, ducan ia stna-ya.

5 Cunaha-nsid, na cachitnuhu-nsi palabra ii,
madi saha mii-nsi cahan-nsi. Co06, saha Stoho-nda
Jesucristu cahan-nsi, te cuisi cachi-nsi saha nsiuhu
Nna-nduu-nsi nehivi xindcudchi nuu mii-nsid, vachi
indha-nsi (mani cudha-nsid) nuu-ya.

6 (Vichi cuni’ nsinuu ini-nsia nansa ni cuu
Sanaha) na nisa ilin tnuu inicutu fuhivi, te ni cachi
Dios: “Nico0 luz”, te ni sacoa. Pues ducan ni quida
stnd-ya xi ndoho, ni datnuu-ya ini anima-nda,
dandu ni cundaa ini-nda fia-ndiaha gua-ya, te divi
sahdjan na ian nchii ndiaha stnad nuu Jesucristu.

Iin-ni ni cunihni vaha ini-nda Jesucristu
nicanicuahan

7 Ndisa ndudu ii xi mii-yd ndud sani
nihitahvi-nda vichi, te nahi fia-cuica-nda nduu
stna ma. Doco co-cuni cacha-ma fia-cahnu ga
poder icumi ndoho, c06. Vachi cuisi na iin
quidi fivhu ndé fivha ndudu 11 ma nduu-nda.
Nayucandud néha xica poder ndiaha xi mii-ya
ndudjan. 8 Sahdjan, nsiuhu, cé-cuhuun ini-nsi,
mate yaha-nsi cuaha tnundoho, te nacani cuaha
ini-nsi dava xichi, doco siempre id nansa cacu-nsi.
9 Quini quida nehivi xi-nsi, doco c6-nacé6 nihni
Dios nsiuhu. Sahni cuii-né nsiuhu, doco ma cui
saa-ne dandafnuhu dahuun-ne nsiuhu. 10 Na
Xicdnuu-nsi fiuhivi yoho, siempre nihnu ini-nsi
vihini cui-nsi nahi ni xihi stng Stoho-nda Jesus.
Doco nu ducan nihnu ini-nsi, dandu sahama
vatuni cundaa stna ini nehivi fia-itidcd stna-ya,
te chindéé-yandd. 11 Doco na ndo¢ {i-nsi fiuhivi,
nicanicuahan ndoé-nsi tixi peligru cui-nsi saha-ya
saha-id_cundaa ini neéhivli fia-divi vida ndiaha
xi-ya ndud icumi-ndd, mate siempre ia pehgru
cui-nsi. 12 Nayucandud, nicanicuahan ducan ia
xi nsiuhu na ian cuadhan-nsi cui-nsi, doco saha
Na-jaan vatuni nihi mii-nsia nansa cutiacu-nsia
vida ndiaha xi-ya.

13 Nuu tutu ii dohd ni tiaa iin néhivi: “Yuhu
Xinindisé mii-ya, fidyucandud, ni cachi fia-ndud ni

cachi”. Pues nsiuhu, divi ducan nihnu stna ini-nsi
mii-ya nahi nécuachi yucdn, te sahajan cahan vate
stna-nsi palabra xi-ya. 14 Te nsinuu ini-nsi nansa
ni quida Yua-nda Dios, ni danatidcu-ya Stoho-nda
Jestis. Nayucandud, divi ducén icimi-ya quida
stnd-ya xi ndoho, danatiacu stna-yandd, dandu
saa nsidaa-nda nuu-yd. 15 Cunaha-nsid, nsidan-
icud fa-ndud yaha-nsi, saha fa-vaha xi mii-nsia
ndud. Te nu sahama chica cuaha nehivi nihi xi gra-
cia xi-ya, dandu chicd cuaha stna-né naquimani
xi-ya saha-id ni queé ga mas tnufiuvhu xi-ya.
16 Nayucandud, cé-cuhiin ini-nsi, vachi mate
cueé-ni cueé-ni chica cuitd-nsi, doco anima-nsi,
€00, vachi nsiquivi (chica ndcuahandee ini-nsi) na
ian ndusda-nsi. 17 Na-ndda ndud, ndoho-nda
vichi, doco quida-nda cuenta naian, sacu-nindua,
te yachi icumid nsiha. Doco saha-fid ndoho-nda
vichi, cuaha sastnuhu fia-ndiaha ii xi-ya icami-nda
nihitahvi-nda después, te nicanicuahan cundua.
18 Naylucandud, c6-ndulécd ga-nda saha fia-ndua
indéhe-nda fiuhivi yoho, cuisi (nihnu ini-nda) saha
na-tafidha ga saa-nda cuni-nda. Vachi fia-ndua
tul indéhe-nda, fia-ydha-ni ndud, doco (fia-ndiaha
il xI mii-yd), mate co-tuid cundehe-nda, doco
nicanicuahan cunaha-iia.

S5
1 Cé-quidd nu ni sda ndafiuhu iquicufiu-nda
Auhlvi yoho, vachi nahi vehe ndé ndoo to4-ni-nda
ndua. Doco inahda-nda nu sani nsiha, dandu
cucumi-nda inga iquicdfiu-nda id ansivi, te

na iin vehe sain-nda cundua, vachi Dios icumi
quidavaha xan, madi nehivi, te nicanicuahan
icimia cunahd. 2 Doco tiempu vichi na ian sacan
ini-nda, vachi yaha ga cuni-nda nihi-nda iquicuiiu
saa ia ndé gloria ma. Vachi nahi vehe saa-nda
cundua, te cunduu stnd na ian macundixi-nda
inga sicoto saa. 3 Te indhd-nd4, nu sani nihi-nda
iquicufiu saa ma, madi uun-ni coo anima-nda
na ian chad; co6. 4 Doco mientras ndod ii-nda
Xl iquicufiu-nda fuhivi yohd, sacan ini-nda,
co-cuu vaha ini-nda; doco madi saha-fia cuni-nda
cuxio iquicufiu-nda icumi-ndd vichi ndudjan,
C00; Na-cuni-nda naquihin-nda iquicufiu saa-nda
ndud, dandu ma saa ga-nda cui-nda, vachi vida
ndiaha icimi-nda nihi-nda, te icimidma cundee
dahuan nuu fa-cui-nda. 35 Pues divi Dios nduu
ana chindéé xi-nda ﬁa-nihitéhvi-nda ducdn, vachi
sanl sahatahvi-yand0 Espiritu Ii xi-ya, doco cuisi
tnumani primeru nduu Ya-ii ma.

6 Naylucandua nihnu ndéé gui ini-nda vichi. Te
indhd stnd-nda fna-mientras ndoo ii-nda cuerpu
xi-nda, dandu tafidha ga cui cuni-nda nuu-ya.
7Vachi na ndoo-nda fiuhivi yohd, cuisi nihnu vaha
ini-ndayd, madid xininuu-ndayd. & Pues vichi
nihnyd ndee ndisa ini-nda, cachi’. Doco chica
cudil ini-nda nu ni nac66-nda iquicufiu-nda yoho,
te cihiin-nda cundoo-nda nuu-ya. 9 Nayucandua
disdha-xi sdhandee ini-nda, dma cudil ini-ya saha
na-ndua quida-nda, a sea sandoo-nda nuu-ya, te
0 tafidha ga saa-nda nuu-ya. 10 Vachi nsidan-
icuu-nda icimi-ndd macuita-nda nuu Stoho-nda
Cristu, te cachi-ya xi-nda nansa ndisa ia’, a sanil
quida vii-nda fiuhivi yoho, 0 & coo. ‘Dandu

cuaha-yando fia-ndua ndid ica iin iin-nda nihi-nda.
11 Nayucandud, nsiuhu, yuhi-nsi coté ma nddo
ini-ya saha-nsi, te sahdma cdhan-nsi xi nsidaa
nehivi dma (clnindisa stnd-neya).

Vaha ndisa ni coé anima-nda, madid datiad
uun-nda quida vii-nda

Inaha vaha Dios nansa id anima-nsi, te cahnu ga
Dios ni cundaa vaha stnd ini mii-nsia nansa nihnu
ini-nsi. 12 Tucutu cachi-nsi xi-nsid ducan, doco
madi Aa-cuni-nsi cahan vii-nsi saha mii-nsi ndua,
c00, Cuisi nanducu-nsi nansa cui cudii ini-nsia
saha-nsi, te ducan nihi-nsia nansa naxiconihi-nsia
nui nécuachi (xitnuhu xi-nsi), vachi nécuachima,
c6-nduldcd-neé nu ia vaha anima-nda, a cod. Doco
nu datiad uun-nda quida vii-nda, xi fiad-jaan cudii
ini-ne.

13 Te nu tuxi ini-né loco-nsi, pues saha mii-ya
ndua. Te nu ndisa necuachi nihnu vii ini-xi
nduu-nsi, dandu divi saha-fia vaha xi mii-nsia
nduu stna ma.

Nansa cui nactindoo vaha nehivi nutt Dios

14 Cunaha-nsid, yaha ga cuu ini Cristu saha nsi-
daa-nda, fayucandua icumi-nsi quida-nsi ia-ndua
quidad-nsi. Vachi ni xihl-ya saha-nda, te mate
imindaa ana ni xihi, doco cuenta xi nsidaa-nda
ndudma. Nayucandua quida stna-nda cuenta
na ian sani xihi stnd nsidaa-nda. 15 Te nu
sanl xihi-ya saha nsidaa ndohd neécuachi itiacu,
dandu co-xifiuhu ga-nda cundoo uun-nda fiuhivi,
te quida-nda cuisi fia-cudii ini mii-nda; c00. Cuisi
mii-ya xXifivhu cunihnu ini-nda, vachi mii-ya ni
xihi sdha-nda, te ni natiacu-ya. 16 Nayucandua,
vichi co-ndénihi ga-nsi ni-iin néhivi na ian ndenihi

stnahd nehivi fivhivi yoh6. C00. Mate antes
décuéndé stna Cristu ni sandenihi-nsi na quida
nehivi fiuhivi yohd, doco vichi cd6 cd. 17 Sahdma
(cundda ini-nda), ni ndod ndisa-nda ladu xi
Cristu, dandu nehivi saa nduu-nda. Sani yaha
nsidaa fa-ndud nisa ia antes, te vichi sani ndusaa
nsidanicuu ifiaha nuu-nda.

18 Pues nsidadma, cuisi fla-ndud ni quida
(Yua-nda) Dios saha-nda ndud. Nayucandug,
vatuni ni nacundoo vaha-nda xi-yd saha obra
ni quida Jesucristu. Te nsiuhu, sani nihitahvi
stna-nsi chuun fa-cahan-nsi xi nehivi saha-fia
nacundoo vaha stnd-né xi-yd. 19 Nayucandua,
dohd cachi-nsi xi-né, na-ia Yua-nda Dios anima
Cristu (na ni xihi-ya nchica cruz), te ducan ni
nihi-yd nansa nacundoo vaha nsidaa nehivi fiuhivi
nuu-ya, ma cutnii ga-ya cuenta saha cuachi-ne.
Daani, ni saha-ya nsiuhu chuun fia-cachitnuhu-nsi
xi néhivi nansa vatuni nacundoo vaha-ne xi-ya.
20 Saha fa-jaan cuenta xi Cristu Xxicdnuu-nsi
cahan-nsi xi nsidaa nehivi. Doco (madi ndisa
nsithu cdhan), Dios nduud ana cdhan Xi-né,
na ian sacundahvi-ya nuu-né saha palabra
xi-nsi. Nayucandud, cdhan-nsi cuenta xi Cristu,
sacundahvi-nsi nuu-né, 4 ma nacundoo vaha-ne xi
(Yua-nda) Dios. 21 Vachi Déhemani-yd, c00 ni-iin
cuachi ni quida-ya, doco saha ndoho ni chitnuni
ini Yuamani-ya na-nacuida-ya castigu xi-nda, na
ian mii-ya ni quida-ya nsidaa falta xi-nda. Te divi
sahdma nu nchicun-ndayd, dandu fia-sani ndee
vaha dahuun-nda nuu-ya ndua.

6

Quivi vichi ndut meru quivi nactindoo vaha-nda xi
Dios
1 Chuun ii xi mii-yad ndud quida-nsi, te cutndha
stnd-ya xi-nsi nud; fayucandud, sacundahvi-nsi
nuu-nsia ia-masa cundua uun-ni ni nihitahvi-nsia
gracia xi-ya. 2 Vachi doh¢ cachi-ya nuu tutu ii:
Meru tiempu vahani sandua na (nisacundahvi-ni)
nui, fiayucandud ni inini, te ni indeheé
ndahvi® mii-ni. Ni chindei mii-ni, vachi
meru quivi dacacui néhivi ni sandua.
Pues cunaha-nsia, vichi vichi nduti meru quivi
nihi-nda gracia xi-ya; divi quivl vichi nduu meru
quivi (cuni-ya) dacécu-yando.

Nansaiamodo viiniquida Pablo chuunii xijestis

3 Nsiuhu, quidd-nsi lucha fia-masa quida-nsi
ni-ifidha fAa-cuitnthu nehivi nsiuhu, vachi
co-cuni-nsi daquée cuachi-ne diqui chuun 11
quidd-nsi. 4 Mate cudha ifiaha yaha-nsi, doco
cuni-nsi quida vii-nsi chuun, dma cundda ini nehivi
na-divi nuu Dios xinucudchi-nsi. Doco dava xichi
cuaha ga icimi-nsi quidandee ini-nsi, te ndoho
cuaha-nsi. Cuaha vida yaha-nsi, xi cuaha tnundoho.
5> Décuénde sahni cuii-né nsituhu, te chicadi-ne
nsiuhu; te dava xichi nacuida stnd-né saha-nsi. Uhi
ga ia chuun quida-nsi. Xicdnuu-nsi desveladu, te
xihi stnd-nsidoco. 6 Doco quida-nsilucha fia-masa
€00 ni-iin falta xi-nsi. Cuisi fa-ndud inaha-nsi
(nuu Dios) ndua cachi-nsi xi néehivi. Te quidandéé
stna ini-nsi saha-né, vivii-ni quida-nsi xi-né. Te
chindéé stnd Espiritu Ii xi-y4 nsittht1 saha fia-ni ca
ndisa ini-nsi saha-né. 7 Puru fia-nduu fia-nddcuisi
x1 Dios cdhan-nsi xi-né, te chindéé stnd ndudu
i1 xi-ya nsiuhu. Te ¢indu arma nihi-nsi? Cuisi

Na-quida vii-nsi nacua cuni mii-ya, divi fa-jaan
ndud chindéé-nsi mii-nsi, te quidd-nsi mii-nsi
defender. 8 0 sea canuhu-né nsiuhu, te 0 cahichi
ini-né nsiuhu, iin-ni quida-nsi seguir chuun xi-nsi.
Mate daquée cuachi-ne diqui-nsi, te 0 tava-né
tnufivhu xi-nsi, c6-quida ma. Tnuhu-nsi cahan-né,
doco cO-quida, vachi micuisi fa-nduu fia-ndaa
cdhan-nsi xi-né. 9 Te mate dava-ne nacuda-né
nsithu, doco cudha ga stna-né inaha vaha-ne
nsithu. Cuaha xichi cuahan-nsi cui-nsi ni cui,
doco itidcu ii-nsi. Dandoho stna-ne nsiuhu, doco
tafidha ga nihi-né cahni-né nsiuhu. 10 Mate ia
nansa ndoo-nsi tnunsi ini, doco nicanicuahan
ndoo stna-nsi contentu. Ndahvi yaha stna-nsi,

doco divi saha nsiuhu nihi cuaha néhivi fia-cuica
(ndiaha xi Dios). C00 ni-ifidha icimi-nsi fiyhivi
yoho, doco nsidanicuu ifidha sanl nihitahvi-nsi
cucumi-nsi.

11 Mii-nsid nécuachli fiuu Corinto, claru sani
datui nuu-nsia nsidaa fia-ndua mhnu ini. Sani
cachi xi-nsid nsidaa fia-ndua fuhu ini anime.
12 Nayucandua nuu yuht, coo desconfianza, vachi

manl cudha-nsid nui. = Mii-nsigd nduu ana cuu
desconfiar. Cuenta xi mii-nsid ndudjan, madi

yuhu. 13 Na iin yua-nsid, ducdn cdhin xi-nsid
vichi, te cachi® Xi-nsia fia-cuu ndisa ini saha-nsia.
Nayucandua sacundahvi’ nuu-nsid fia-ducani ni
quida stna-nsia xi yuhu.
Na iin vehe Dios nduu-nda

14 Masa nacuatnaha-nda xi néhivi c4-xinindisa-xi
mii-yd, vachi nahi yunta c4-ndudava queama. ¢A
ndisa vatuni nacuastnahd fa-ia vii xi fia-14 quini?
C00, ni ma cui nacuastnaha stnd na-nchii ora xi
Aa-iin tnud. 15 Ni ma cui nacuatnahd stnd Cristu

Xl fia-malu Satands. Stna iin necuachl xinindis4,
ma vaha nacuatnahd-né xi iin néhivi c6-xinindisa.
16 Te 0 iin vehefiuhu ii xi Dios, ¢a vaha cuita stna
yuu yoco yucan? Co00. Pues cunaha-nsid, nahi
vehefiuhu 11 ndé ia Dios vivu, ducan Xinduu stna

ndoho, vachi dohd cachi-ya nuu tutu ii:

Yuhu cuahin coi ndé ndod-né, te cacanuu stnai
mahi-né, vachi ana cahvi-né cundui, te
mii-né, nehivi Xi cunduu-ne.

17 Nayucandud, doho cachi stna-ya:

Quee cuadn-nsia nuu nsidaa néhivi (malu ma),
masa cundod ga-nsia mahi-né. Ni masa
tnii-nsia ni-iin fia-siquini, dandu cudii inl
saha-nsia, 18 te cundui na iin yua-nsia,
te mii-nsid cunduu-nsia nahi dehi, cachi
Stoho-nda Sefior, divi mii-yd ana icumi xi
nsidanicuu poder.

7
1Pues ducdn sani cachi-ya quida-ya xi-nda, fiani
mani. Néyﬁcéndﬁé, xXifiuhu-fia nacoo dahuun-nda
nsidanicuu fia-ia quini, a ducan ndua cuachi
quida-nda xi ndahasdha-nda, te 0 fa-ndua
quida-nda cuisi ini anima-nda. Nsiquivi chica mas
Xifiuhu cunihnu ii ndisa ini-nda, te yuhi stna-nda
(cotd ma cudii) ini-ya saha-nda.
Nansa ni naxicoculin ini nécuachi fiuu Corinto
saha falta xi-ne

2 Sacundahvi-nsi nuu-nsid fid-ni nacunihnu vaha
ndisa ini-nsia nsittht, vachi coni quida quini-nsi xi
ni-iin-nsia; ni coni datucu-nsi ni-iin-nsia; ni coni
dandahvi stnd-nsini-iin-nsia. 3Doco madid daquée
cuachi diqui-nsid ndud cachi® xi-nsia ducan. Co0,

vachi sani cachi xi-nsia fia-mani cudha-nsia nui,
te nicanicuahan nihnu ini mii-nsia ini anime, a
ducan itidcu-nda nuhivi, te 0 ni saa-nda cui-nda.
4Cuaha ga confianza sa-icumi xi-nsid vichi, te cudii
gaini saha modo nihnuini-nsia, iayucandua, mate
ni sal yahi cuaha tnundoho, doco cudii ini, vachi
sani ndoo vaha ini saha-nsia, te contentu ié" vichi.

>Doco cunaha-nsid, na ni quesaa-nsiladu Mace-
donia yoho, manicui cundoo dadi-nsi. Cuaha ifiaha
sadi xi nuu-nsi, te cuaha néhivi xini uhl xi-nsi,
décuendé ini stnd anima-nsi nl nacani cuaha

ini-ngi. $Doco id ana chindéé xi nécuadchi cuhuun
ini-xi, divi m11-ya nayucandua na ni ndacuhun

tnaha -nsi xi Tito, cuaha ga ni nacuahandee ini-nsi
na ni xini-nsiné. 7 Te madi cuisi saha-fid ni
quesaa nécuachima ni cudii ini-nsi; c00, vachi
saha stna fia-ni cudil gua ini mii-né saha-nsia,
fiaylicandua ndiaha ga ni ndoo ini-nsi.  Vachi
ni nacani-ne xi-nsi fa-cudii ini-nsid cuni-nsia
nsituhu i inga tu, te cuu cuaha stna-nsia sentir (saha
fd-ndud ni quida-nsia). Sanihnu vaha ini-nsia
nsiuhu, cachi-ne. Pues saha nsidadjan chica ninihi
yuhu ni ndudii ini.

8 Cunaha-nsid, mate ni sandoo-nsia tnunsi ini
ni quida tutu ni tiai daa, doco c6-ié" arrepen-
tidu sahama vichi, mate antes ndisa, ni nacani
inl nanduu gué' ni tiaiama cahin, vachi (ni xini)
ni sacundoo-nsia tnunsi ini, mate iyuhu-ni quivi
9 Doco vichi sani ndudil tu inl. Doco madi saha-na
ni cuhuun ini-nsia ndudjan. Cod, divi saha-na
ni nihi-nsia ni cuu-nsia arrepentir na ni nsihi ni
cuhuun gud ini-nsia ma. Vachi fia-ni sacundoo-nsia
tnunsi ini ma, iin obra ndiaha xi Dios ni sandua,
madia iin dafiu ni quida-nsi xi-nsid. 19 Vachi nu

Dios nduu ana quida-xi tnunsi ini xi-nda, dandu
vatuni saa-nda naxicoculiin ini-nda, te nihi-nda
cacu-nda. Te nu sani cacu-nda, dandu ma nunca
naxicocuiin ga ini-nda sahajan. Doco nu ndoo-nda
tnunsi ini nahi dava ga néhivi fivhivi, ma uhi cah-
nidmandd. 11 Doco mii-nsid, saha-ia Dios ni saha
Xi-nsid tnunsi ini ma, (cuaha ga na-vaha sani quea
nuu-nsid). Vachi ni quesaha-nsid nacani sahnu
ini-nsia saha na-ndua ni cuu, te ni cunsihi ini-nsia
cuxio dahuun falta ma nuu-nsid. Conl nddo ga
ini-nsia saha chuun quini ma, décuénde ni yuhi
stnd-nsia. Dispuestu ni ndoo-nsia naquida vil
tu-nsid, te ndundaa vaha saha chuun ma. Dandu
ni nsinuu stnd ini-nsia yuhu. Pues vichi sani
cundaa ini ni quida-nsia, sa-ida vil anima-nsia.
12 Na ni tiai carta ma, madi cuisi saha nehivi ni
quida xi falta ma ni tiaia. Ni madi cuisi saha
stnd nehivi ni ndoho saha falta ma; cod6. Ni tiai
saha fia-ni saa-nsia manihi vaha ini-nsia fia-cuu
ndisa ini-nsi saha-nsid, nacua indhd mii-ya. 13 Te
vichi saha-fia sani cundaa vaha ini-nsia na-ducan
ndud, fayucandud sanl ndoo vaha ini. Te chica
mas ni cudil stnd ini na ni xinl fia-contentu gua
ni ndoo stnd Tito saha-nsid, vachi yaha ga ni cudii
ini-né ni quida-nsia. 14 Te divi nacua ni cachi xi-né
antes Na-indhi, icumi-nsid quida vii-nsia, (pues
ducdn ni cuu ndisa). Nayucandud, co-clicdhdn
nui ni cachi ducan. Vachi nacua ni cachi xi-né,
ducan ni xini-né na-ndda ndua nacua ia ndaa
nsidaa palabra (ii) ni cachi xi-nsia antes. 15 Te
mii-nsia, chica mani stnd-nsia nuu-né vichi, vachi
cudili ini-né na nsinuu ini-ne nansa ni quida-nsia,
vachi nl quidafiuhu-nsidné na nisaa-né yucan, te ni
inini vii-nsidné deécuéndé ni quidi stna-nsia ni yuhi



2 CORINTIOS 7:16 XX 2 CORINTIOS 8:7

gua-nsia. 16 Nayucandud, yuhu cudii ini vichi, vachi
indha vahi vatuni cahvi xi-nsid (fia-quida vii-nsid).

8

Xiftuhu chindee tnaha-nda quivi id necesidad xi
fanitnaha-nda

1 Néni, cudhin nacani xi-nsid fia-cuaha gua gra-
cia sanl quida Dios xi neéhivi xi-ya ndoo ladu
Macedonia. 2 Vachi mate cuaha ga tnundoho
yaha-ne, doco contentu ndo6-né. Te mate ndahvi
ga-ne, doco ni cudii ini-ne, (ni quida stnd-ne
cooperar), fayucandud, cuaha ga fa-ndua ni
taca. 3 Vaha ga voluntad icimi-né, indhi, vachi ni
saha-ne fia-ndua sda-né quida-ne; coo, décuéndeé
mas Na-ndud saa-ne quida-ne ni saha-ne, mate
ndahvi dahuun-ne. 4 Doco ni sacundahvi-ne
nuu-nsi, dma cudha-nsi quida stna-né cooperar
chindee stna-ne necuachi (ndahvi) nchicun stna xi
Yua-nda Dios. 5 Te divi ducdn ni quida-ne. Te
mds ga ni quida-ne nuu fia-ndud ni tuxi ini-nsi
cuahan-ne quida-ne, vachi primeru ni dayaha-ne
mii-né ndaha Stoho-nda Sefior, dandu después

ni ndoo stnd-né cunini-ne fia-ndud cachi nsiuhu
segun nansa cuni stna mu—ya

6 Pues saha nsidadma sani cachi stna-nsi xi
Tito Na-nl cahan-né xi mii-nsia, d4ma quida mani

stnd-nsia, te cuacatnaha nsihi cooperacion xi-nsia,
vachi divi nécudchima nduu ana (ni cahan xi-nsid)
primeru sahdjan.

7 Mii-nsi4, cuaha ga sani nihitdhvi-nsia (nuu
Yua-nda Dios). Xinindisd fuerte-nsia, te cahan
ndiaha stna-nsia palabra xi-ya. Sacundda vaha
stnd ini-nsia saha ichi-ya, te dil ga stna ini-nsia

cunchicun-nsia ichi ma. Daani, cul cuaha stna
ini-nsia saha-nsi. Nayucandua, ndiaha ga coo
nu ni cutuha stnd-nsia quida-nsia cuaha obra
na-chindee stnaha-nda.

8 Madi-fia dandacui nuu-nsid ndud yohd, co0.
Cuisi cuni’ cundaa ini-nsia fid-cuaha gud sani
cunsihi stna ini néhivi dava ga (ni quida-ne co-
operar), te cuni stnai cunaha claru fia-cuaha gua
cul ini-nsia saha fanitnaha-nsia. 9 Vachi indhda
stnad-nsia fia-ndiaha gua ni quida Stoho-nda Je-
sucristu; cuica sastnuhu ia-ya (gloria xi-ya), doco
saha ndoho6 ni quixi ndahvi-ya, te fiayucandua,
vatuni ni nihi-nda fia-cuica ndiaha ndisa.

10-11 Vichi cuahin cachi xi-nsid fia-ndud tuxi ini
yuhu saha chuun yohd. Cunaha-nsia, ndiaha ga ni
quida-nsia agua na ni cunsihi ini-nsia, te ni que-
saha-nsia (dataca-nsia algu). Nayucandud, chica
vaha ni daxinu dahuun-nsia obra ma vichi. Te
nacua nisa cudil gud ini-nsia daa, ducani xifiuhu
quida stna-nsia seguir vichi, te cuaha-nsia co-
operacion xi-nsia segun nansa saa iin iin-nsia
cuaha-nsia. 12 Vachi nu id vaha voluntad xi-nda
cuaha-nda, dandu cudil ini Dios saha-nda, (a
cuaha’, 0 iyuhd), vachi segun fia-icimi-nda ndug;
coO-Xican-ya na-co-icumi-nda.

13 Madia cuni' ndundahvi mii-nsid, te nducuica
nécuachima, C00. 14 Cuisi cunf fia- -dava dava ni
cod. Vachi vichi icimi mii-nsia algu, te vatuni chin-
dedma néhivl id gul necesidad xi. Daani, na quivl
coo stna necesidad xi mii-nsid, vatuni chindee stna
nécuachima mii-nsid. Ducadn dandu saa ndudava
fia-ndud icumi nsidaa-nda. 15 Cunaha-nsid, divi
ducdn cachi stna nuu tutu iindé cachd': “Necuachi
nidataca cuaha (fia-cuxi-ne), coni cuyodoa nuu-né;

te necuachi ni dataca xi iyuhu-nia, ni cénl quida
mania nuu-né”.

Nansa ni quida Pablo recomendar Tito nuu
necudachi fiuu Corinto

16 Ansivéhé Dios saha gracia ni quida-ya xi Tito,
vachiiin-ni nihnu stnd ini-né nahi yuhu, iin-ni cuni
stna-né chindee-né mii-nsia. 17 Nayucandua, na
ni cahin xi-né (fia-ni cihun-ne ndé ndod-nsid) ni
dandaa-neé. Te voluntad xi-ne ni sanduu stna, vachi
cudii ga stnd ini-né saha-nsia.

18 Daani, i4 stnd inga fiani-nda icumi cutnahd
stna xi Tito saa. Cuaha tnufiyhu icumi-né nuu
nsidaa néhivi Xi Dios ndoo cuaha fiuu, vachi cuaha
gd chindéé-né xitia razén ndiaha xi-ya. 19 Te
divi stna-né ni quee-ne nombradu fa-cutnaha-né
xi-nsi chindee stna-ne xi obra quida-nsi (saha
necuachi ndahvi). Te ¢indu chuun quida-nsi obra
ma? Divi saha-fia ni queé mas tnufivhu xi Dios, te
cundaa stna ini néhivi ia-cuaha gua cudil ini-nsia
quida-nsia obra. 20 NaylUcandud, (cutndhi stna
necuachima xi-nsi) saha-fid masa nihindéé néhivi
cuitnuhu-ne nsiuhu saha dihun ma, vachi cuaha
gad nduad sani taca. 2! Cuni-nsi quida vii-nsi nuu
nsidanicud chuun xi-nsi, vachi indéhe Dios. Doco
nuu stnd néhivi cuni-nsi quee vii stnd ma.

22 Daani, i4 stnd inga fiani-nda techuun-nsi cut-
nahd stnd-né saa jaan. Cunaha-nsid, cuaha ga
chuun sani saha-nsine, fidyucandua sani cundaa
ini-nsi cunsihi ndisa ini-né quidd-né chuun xi
mii-ya. Te vichi chicd mas cudii ini-ne, vachi
inadhd-né cuahan-nsia quida stna-nsia cumplir
vichi. 23 Naylcandud, nd ndacatnihlti néhivi ana

nduu Tito, pues cachi-nsia xi-né fa-divi com-
pafieru yuhu nduu-né; ndui-nsi iin-ni quida-nsi
chuun ii xi-ya na-chindee-nsi mii-nsid. Te nu ni
ndacatnuhu stnd-neé saha dava ga fiani-nda (icumi
saa), dandu cachi-nsia na-ndud-né neécuachi ni
quida nehivi xi Dios nombrar, te quida vii stna-né
nacua cuni Cristu. 24 Nayucandud, quidafiuhu-nsié
nsidaa neécuachima saha-ia cundaa ini-né mani
ndisa-ne nuu-nsid, te ducan cundaa stnd ini nehivi
Xi-ya ndoo cuaha inga fiuu. Te nd ducdn mani gua
quida-nsia xi-né, dandu cunaha claru stna divi
fa-ndda nduu nsidaa fia-vaha sani cachi xi nehivi
saha-nsia.
9

Na-ndud disdha-xi ni techutin Pablo néhivi clthiin
Aluu Corinto quihin xi cooperacion saha nécuachi

ndahvi

1 Vichi c00 necesidad cachi gué xi-nsid saha
fa-ndud datacad-nsia saha néhivi xi Dios, 2 vachi
inahi id cuaha voluntad xi-nsia, te ducdn sani
cachi stnadl xi nécuachi ladu Macedonia yoho.
Vachi cudii ini nacani xi-né nansa quida-nsia ladu
Acaya jaan, décuénde agua sand00-nsia dispuestu
chindee-nsia, cachi' xi-né. Nayucandua, cuaha ga
stnd necuachl ladu yoho sani ndudii stnd ini-neé
(cuaha-ne). 3Doco de todos modos, cuahin techuin
iin Ul Nani-nda saa ndé ndood-nsia (ia-chindee- né)
mij-nsid datacd nsihi-nsia fia-ndud cuahan-nsia

cuaha-nsia. Dandu cunaha claru fia-ndacuisi ndua
ni cachi (xi necuachi ladu yohd), madi tnuhu, vachi

icumi coo ndisa cooperacion xi-nsia. 4 Vachi cahvi
xXi-nsia fia-coo listu nsidaama, vachi ni sani saa-nsi
después, te tafidha ga cuacatnahd, dandu cucahan

nuu-nsi, yuhu xi stnd necuachi Macedonia cutnaha
xi. Te mii stna-nsia, vihini cucahan nuu-nsia,
na cod. > NaylUcandud, ni nacani ini, chica
vaha cahin X1 iin Ul fiani-nda yohd fia-codonuu-né
saa-ne chindee-né mii-nsia cuacatnaha na-ndua
ni cachi-nsia antes ma. Dandisa, coo listua, te
cundua na iin tnumani ndiaha ni sahatahvi-nsia,
madid nahi dihtuin ni tava-nsi nuu-nsia.

6 Cuni' nsinuu ini-nsia palabra yohd: nu iyuhu
chihi-nda, dandu iyuhu cosecha nachivaha-nda;
doco nu chihi cuaha-nda, dandu cahnu coo stna
cosecha xi-nda. 7 Cada iin iin-nda segun cudil
ini-nda, ducan xifiuhu cuahatahvi-nda; nu co6-cuni
ndisa-nda quida-nda cooperar, dandu c00 necesi-
dad cuaha-nda; madi fuerza ndud. Vachi Dios,
cuaha ga cudii ini-ya nu ia vaha voluntad xi-nda
cuahatahvi-nda ifiaha. 8 Te vatuni quida stna-ya
cuaha gracia saha-nda, te nihi-nda nsidaa fia-ndua
Xifiuhu nuu-nda. Ni-ifiaha ma-quida falta nuu-nda,
dandu vatuni quida stna-nda nsidanicuu clase
obra vaha. 9 Vachi dohé cachi stna nuu tutu ii:

Ni dacutdhvi nécuachima cuaha nehivi ndahvi;
cOni cuhi ini-né biene xi-ne, fiayucandua
nicanicuahan ia obra xi-nema (nuu Dios).

10 Divi Dios nduu ana saha xi-nda fia-ndua
chihi-nda, xi1 fia-ndua xixi stnd-nda. Nayucandua,
icumi-yd cuaha stnad-yando nsidaa fa-ndua
xifivhu saha-fa (quida-nda obra), dandu quee
cuaha stnd (fia-vaha nuu-nda). Vachi nahi
tata chihi-nda, ducan nduu biene xi-nda, te
nahi cosecha nduu stna obra quida-ndama.
11 Nayucandud, nd sani nducuahd fa-ndua
icimi-ndd, dandu chica mas cui dacutahvi stnaha
stna-nda. Te divi saha tnumani cuahan-nsi

dasan-nsima icumi cuaha néhivi naquimani-né
Dios. 12 Vachi na chindéé-nda fianitnaha-nda
ducdn, (cuaha ga quida), madi saha cuisinecesidad
xi-ne chindéa; co00, vachi cuaha ga stnd nehivi
icami naquimani ndiaha xi-yd saha obra ma.
13 Vachi nu sani xini-né nansa ni chindee-nsiane,
dandu icami-né ndenihi cahnu-néya saha-nsia
Na-sanl xini-ne ﬁa ndaa ndud, nchicun vii-nsia
razon ndiaha xi Cristu nacua cachi-nsia. Te
icami stna-ne naqulmam néya saha ayuda ni
saha-nsianeé, xi saha stna nsidaa ayuda sdha-nsia
ndéni néhivi ni cui. 14 Naylcandud, mani ga
icimi-né cunihnu ini-né saha-nsia, te cacan
tahvli stnd-né saha-nsia nuu-ya fa-ni Xini-ne
cuaha ga gracia quida-ya saha-nsid. 15 Te vichi,
jansivéhé cahnu-ya saha tnumani ndiaha xi-ya ni
sahatahvi-ydndd, (divi Déhemani-yd)! Ni ma cul
saa-nda naquimani-ndaya nacua ndia ica-nda.

10

Nansani dansinuti ini Pablo nécuachi fiuu Corinto
fla-ia derechu xi-ne, vachi Jesus nduti ana ni Saha

xi-né chuun ii quida-né

1-2 S3-indhd-nsid mani ini Cristu; ma dana-ya.
Naylcandud, yuhu Pablo, sacinddhvi® nuu-nsia
Na-masa c6o ni-iin necesidad cahan ndei xi-nsia na
sal. Vachi cachi dava néhivi sahi fia-ndui iin nehivi
cuchitnunaié' cutnahi xi-nsid, doco na ia xiqué, (te
tiai carta xi), dandu ma uhi cahan ndei, cachi-ne.
Pues na-ndaa ndud, vihini nihnu ini cahan fuerti*
xl dava-nsia. Vachi tuxi ini dava-nsia saha-nsi
fa-quida ndevaha-nsi na quida ndéni nehivi ni
cui fiuhivi yohd. 3 Pues, fia-ndda ndud, nehivi

Auhlvi yoho nduu-nsi, doco na cuni-nsi cundee-nsi
(nuu fa-co-ndiad), c6-quida-nsi guerra na quida
nehivi fiuhivi yohd. 414 ndisa nahi arma xi-nsi,
doco co-ndua arma xi fiuhivi yoho. Co00, arma
ndiaha xi Dios ndud xichuln-nsi, te nihd ndudu
i xi-y4, fiayucandud vatuni cundee-nsi nuu nsi-
daa fia-co-ndiad ia fiuhivi yoho mate fuerte ga-na.
5> Vatuni cundee-nsi nuu nsidaa palabra nchichi
chitnuni ini neéhivi tuxi ini-xi mii-né nduu-né
mii-né, te sadi-ne nuu (palabra cachitnuhu) nansa
cunitnaha-nda xi Dios. Vatuni cundee stna-nsi
nuu-né fa-ni sda-ne cunini stna-ne Cristu, te cuni-
hnu vaha stnd ini-neé cuisi nacua cuni mii-ya. 6 Te
mii-nsid tu, nu saa-nsia cunini vaha ndisa-nsiaya,
dandu ndiaha ga coo. Doco nécuachi iin-ni co-cuni
cunini (xi-yd), icumi-nsi cuaha-nsine iin conseju
fuerte.

7Yuhu cuni' cundehe-nsia nansa ndisa id chuun
yohd. Nu id iin-nsia tuxi ini-xi nduu néhivl xi
Cristu, pues ni cundha-nsia fia-stna nsiuhu nduu
stnd-nsi neéhivi xi-yd nahi mii-nsid. & Mate ni
cahan ndei iyuhu xi-nsid na ni cachi fia-i4 ndisa
derechu xi, doco cd-cucahan nuui sahama. Vachi
derechu ma, saha-fia nacuahandee ini-nsi mii-nsia
ndua disaha-xi ni nihi-nsifia nuu Stoho-nda Sefior,
madiad saha-fia quida quini-nsi xi-nsid. 9 Te madi
sdha-fid dayuhi stna-nsi mii-nsid tiad-nsi carta
yohd. C06. 10 Yuhu (indhi) cachi dava nehivi sahi
na-ndee cdhin nuu carta xi, te fuerte palabra tiai,
doco nu sa-ié' nuu-né, te indéhe-né nui, dandu ma
finu gue, te ni ma tuha gue cahan vii’, cachi-ne.
11 Doco ni cindaha-né fia-divi nacua cachi-nsi nuu
carta xi-nsi na ndoo xica-nsi, divi ducan iciimi-nsi
quida stna-nsina saa-nsindé ndoo-nsia.



2 CORINTIOS 10:12 XXVii 2 CORINTIOS 10:18

12 Nsiuhu, ni-iyuhu cé-cuni-nsi dadava
stnaha-nsi xi néhivi ndenihi vaha gua xi mii-xi,
C00; vachi tucu dahuun xiquida-ne. Tuxi ini-né
fia-cuisi modo xi mii-né nduu ley chica ndiaa, te
ndenihi vaha tnahd iin-ne inga-né. Naylucandua
(ndha xica), necuachi coé-cundda ini-xi nduu-né.
13 Doco nsiuhu, cé-nanducu-nsi fa-quee tnufiuhu
Xi-nsi, ni cé-daquihvi-nsi mii-nsi nuu iin chuun
cOni sdha Dios nsiuhu. Cuisl chuun ni nihi-nsi
nuu mii-yad ndua cdhan-nsi saha-xi. Te deécuéndé
ndé ndoo-nsia jaan ni saha stna-ya nsiuthu chuun
quida-nsi. 14 Nayucandud, madid ydha-nsi nuu-xi
ndé ni cachi-ya xi-nsi ndua. Tucu cundua nu
masa saa-nsi ndé ndood-nsia ni cui. Doco co00,
necuachi primeru ni cahan xi-nsia razén ndiaha
xi Cristu nduu-nsi. 15> Doco iin chuun céni sdha-ya
nsithu, c00, ma cdhan-nsi sahama na ian ndua
chuun xi-nsi; c06. Doco nihnu ini-nsi quida
ga-nsi mas ga chuun xi-ya ndé ndod-nsia jaan
Nnu sani nihi-nsid ni xinindisa-nsia chica fuerte,
doco siempre ma yaha-nsi ndé nduu nuu-xi ni
cachi Dios xi-nsi. 16 Dandu después decuénde stna

fiuu ndoo chicd nuu-xi cuni stna-nsi_cuhun-nsi
cachitnuhu-nsi razén ndiaha xi-yd, doco ni xi

fid-jaan, ma ndanducu-nsi quee tnufiuhu xi-nsi
saha iin chuun ni quida inga néhivi. 17 Vachi nu
cuni-nda tava-nda tnufiuvhu xi mii-nda, dandu
ni cindhd-nda fia-cuisi Stoho-nda Sefior nduu
tnufivhu xi-nda. 18 Vachi ¢indu clase nehivi ictimi
ndee vaha nuu-yd? ¢A nehivl tava tnufivhu xi
mii-xi? Co00, cuisi ana cudil ini mii-ya saha-xi
icumi ndee vaha.

11

Na-ndiid ni cachi Pablo saha néhivi danani uun
nduti apostol ni nihi chuun nuu Jesus

1Vichi cuahin cahin iin ratu na iin te-cumadni;
fayucandud, sacundahvl’ nuu-nsia fa-quidandee
ini-nsia sahi, por favor. 2 Vachi yuhu, cuaha
ga nacani ini saha-nsid na ian nacani stna ini
Yua-nda Dios saha ndohd. Cunaha-nsia, ducan ia
stnd na ian ni ndiadi tnuhu Xi iin novia cuahan
nandaha. Vach1 mii-nsia, na iin novia nduu-nsia,
te cuni® saa-nsia ndé ia Cristu te cundoo-nsia
nuu-ya nicanicuahan. Doco na sda-nsia yucan
cuni’ cunduu-nsia (nehivi vii ndisa) na iin novia
siempre sani quida vil. 3 Doco yuhi' xi-nsi4,
cot6 daca dini-nsia, te ma cunihnu vaha ga ndisa
ini-nsiaya. Vachi ducan ni cuu xi Eva sanaha, (ni
tnatuu) c00 (nduu fia-malu), te fia-tnuhu gua-si ni
nihi-si ni dandahvi-siné. 4 Naylcandud, mii-nsié,
(caquin-nsia cuidadu), vachi nu ni saa iin néhivl
nuu-nsid, te cahan-né saha inga Jesus, ma uhi can-
disd-nsiane, mate diin nduu Jesus xi necuachima, te
diin nduuJesus ni cachi nsiuhu xi-nsi4; te (Xini-nsi)
ma uhl candisa stna-nsia yaha-nsia ndaha inga
espiritu (quida-ne), mate diin espiritu ndud, madi
Espiritu Ii ni nihi-nsid daa. Te (Xini-nsi), ma hi
stnd cunindisa-nsia inga palabra saa co-ndudava
xipalabraii ni xinindisa-nsid daa. > Doco siquiera,
yuhu, davani ndiad stnai xi necuachi tuxi ini-xi
Xinduu gud apdstol ndiaha. 6 Mate vihini ma tiha
gué' cahan vii, doco indha vahi na-ndud cachi'.
Te mii-nsia indha vaha stnd-nsia fa-divi fia-ndaa
nduaJan vachi sani Xininuu-nsia nsidaa fia-ndua
sanl quida-nsi.

7 Doco ¢a tuxi ini-nsia cuachi ndud na-uun-ni
ni cachitnuhi xi-nsid razon ndiaha xi mii-ya?
Décuéndé menos ni ndoi saha-fia cuni’ ni ndoo
mii-nsia xi chicd mads tnufiuvhu. 8 Vachi na ni
sa-le jaan chindéi mii-nsia, ¢indu nl quixi fia-nisa
itiacui? Pues divi nuu neéhivli xi-ya ndoo inga
fiuu.  NaylUcandud, yuht quidé cuenta na ian
ni sahnindahvi’ necuachima, te co-ndua ducan.
9 Daani, después na ni quida mani dihun nui,
ni-iin centavu coni Xiquén nuu-nsia. Co00; divi
Nani-nda ni quixi ladu Macedonia ni taxi xi
fa-ndud xifivhi ma. Te cuaha cuidadu ni saquin
vahi fla-masa quidd-nsia ni-iin gastu sahi, te
nicanicuahan ducan ictimi quide. 19Te yuhu cachi'
xi-nsid nacua chindéé Cristu yuhu cahan ndai, ma
nacoi cachi xi nehivi inicutu ladu Acaya xi-nsia
(fia-co-tnii dihun xi-nsid). Co06, ma cuahi cadi
ni-iin nehivi nui cachi fia-jaan. 11 Te, ¢indu chuun
cachi’ ducan? ¢A saha-fia co-cuu ini saha-nsia?
C00, vachi inaha Dios fia-cuu ndisa ini saha-nsia.
12 Doco iin-ni icumi quidé fid-ndud quide saha
masa nihindée nehivi-ma coo cuadu ga-ne, te
cachi-né davani id stna chuun xi-ne xi chuun xi
nsiuhu. 13 Vachi cunaha-nsid, tnuhu ndud cachi-ne
fia-nuu mii-ya ni nihi-né chuun xi-ne. Dandahvi
uun-ne, te danani uun-ne ndud-né apostol Xi
Cristu. 14 Te ma uhi quida-ne ducdn, vachi stna
na-malu Satanas, tuha stna-si dama-si mii-si nan-
duu-si na iin dngel nchii ndiaha. 15 Nayucandua,
nécuachi nchicun xi-si, ma uhi stna dama-ne modo
Xi-ne na iin néhivi quida-xi iin chuun vii. Doco
cunaha-nsia, icimi-né nihi-né (iin castigu) xi-ne
nacua ndia ica-né.

Nansanindoho Pablo saha-fia quida-né chuun ii
X1 Jesus
16 Vichi tucutu cachi’ xi-nsid: masa cutuxi

ini-nsia iin te-loco ndui. Doco nu ducan tuxi
ini-nsia, dandu ni cudha-nsia lugar cahan chii

na iin te-loco; vachi stnd yuhu cudii stna ini
cachl nansa ndiaa gié' (nacua quida dava nehivl
ndé ndood-nsid). 17 Doco fia-ndud cuahin cachi
xi-nsia vichi, c6-ndua na iin palabra (sahnu) ni
nihi nuu Stoho-nda Sefior; cuisi na iin palabra
loco ndud, vachi na-cuahin ndenihi vahi mii ndua.
18 Vachi sani xini, fia-cuaha gua nehivi ndenihi
vaha xi mii-xi saha fia-ndua quida-né, fiayucandua
yuhu stnd cuahin quide ducan. 19 Vachi mii-nsi4,
fia-cuaha gua indha-nsia, Aayucandua ma uhi can-
disd-nsia cahan iin té-loco xi-nsid. 20 Décuénde
candisa stna-nsia nu xichuln néhivi mii-nsia, te
0 tnii-né fa-icimi-nsia, te 0 dandacu ndee-né
nuu-nsia, te 0 cachichi ini-ne mii-nsia, te 0 cani-né
nuu-nsid; pues nsidadma candisd-nsid. 21 Doco
nsiuhu, cuicahnu ga ini-nsia saha-nsi, vachi coni
quida-nsi xi-nsia ducan.

Doco nu (jaan) ndo6 gua nehivl sahandee ini-xi
ndenihi vaha xi mii-xi, adi vatuni stnd yuhu cahin
saha mii ducdn. Cuisi cuni' cundaa ini-nsia fia-na
ian cdhan iin te-loco ndud yohd. 22 Pues cachi
nehivi ma fa-divi raza hebreu xinduu-ne. Doco
yuhu, diviraza mandud stnai. Daani, nécuachifiuu
Israel nduu stna-ne cachi-né; puesdivi ducanistna
yuhu. Daani, cachistna-ne ia-Abraham ni sanduu
yohotéhé-né. Pues ni cundha-né yohotéhé stnai
ni sanduu nécuachima. 23 Daani, cachi-né fa-divi
Cristu Xinucudchi-né nuu-xi. Pues divi ducéni stna
yuhu. Doco chicd mds chuun xi mii-ya sani quide

nuu mii-né. Mate na cahan te-loco cahin, doco
ducan cachi’, mds ga ni quide nuu mii-né. Chica
cuaha ni fiahni culi’. Te chicd cuaha ni sandiadi
nuu mii-né. Cuaha ga xichi sa-ié' fiad-cul ni cui.
24 Uhun xichi ni casahni cuii té-raza Judea yuhu
xi chirrion, 39 golpe ni nihi iin iin xichi. 25 Te
uni xichi ni fiahni cuii stnai xi vara, te iin xichi
ni caniyuu-té yuhu saha-fid cui. Te unl Xichi ni
caha stna barcu ndé cuahin, fiayucandua iin ndui
xi iin fiud ni xique mahi técuil mar. 26 Cuaha ga
sani Xicanui. Dava yute, ndé cuinahi' ni yahi. Te
dava xichi ndiatu técuihna yuhu yahi. Décuéndé
stnd néhivi raza mii, cuni stnd-né quida quini-ne
xXi’, mii-né xi stnd necuachi inga fiuu. Cuaha ga
peligru yahi na xicanui fiuu nahny, te 0 yucu dana,
0 mar. Te peligru nduu stnéd na ié' mahi néhivi
danani uun nchicun xi mii-yd. 27 Cunaha-nsia,
yaha ga uhi chuun quidé, vachi cuaha vida yahi
Xicdnui. Co-quidi, xihl doco, xihi técuii; te nu
coama, quidandéé ini, mate xihi vixin a-coo0 sicoto
vaha xi.

28 Pues, fia-jaan ndud yahi, te id ga mdas fia-coni
cachi® xi-nsia. Daani, nsiquivi cuaha ga nacani stna
ini saha nehivi xi Dios ndo¢ iin iin fiuu. 29 Vachi nu
débil id anima iin fani-nda, dandu stnd yuhu, na
ian débil i4 stnai; te nu sani tucu iin-ne ni quida
néhivi, dandu stnd yuhu ndoho stnai.

30 Naylucandlid, nu ndisa i necesidad ndenihi
vaha mii, dandu chica vaha nacani xi-nsia
fa-cuaha gua vida yahi, te dandohama yuhu.
31 Cunaha-nsia, fa-ndécuisi nduu nsidaa fia-ndua
cachi* xi-nsia yoho, te inahd stnd mii-ya ana
cahvi Stoho-nda Jesucristu, divi Yuamani-ya,

ansivéhé-ya nicanicuahan.

32 Na ni sa-ie fiuu Damasco, i stnd iin gob-
ernador Xinudcudchi nuu rey Aretas yucan, te
divi-té ni dandacu-te cundiaa soldadu yehé fiuuma
fia-cuni-te tnii-té yuhu. 33 Doco (ni nani) nama
ndiadi fivu ma ndé ia iin ventana tii, te ni saclinacal
iinica sicaté, te ni danuu nehivi yuhu (inga ladu), te
ducan ni nihi ni cacui nuu gobernador ma.

12

Nansa ni dacuni Dios Pablo ifiaha, te ni xini-ne
cuaha fna-ndiaha
1 Yuhu indhi c00 ni-indha nihindéé-nda nu
ndenihi vaha-nda mii-nda, doco cuahin quide
seguir. Vichi cuahin cahin xi-nsid saha fia-ndua
dacuni Dios ndoho, vachi cuaha ga fia-ndiaha xini
nehivi dava xichi. 2 Yuhu indhi iin tida xinindisa-xi
Cristu, te sacuahan-nda iin uxin cumi cula ni
ndiachi-né decuende ansivi uni (chica diqui-xi).
Co-inahi a ni sdhan-né yucdan xi na ia iquicuiu-ne,
te 0 cuisi anima-ne, s6lo Dios indhd. 3-4Doco yuhu,
inahi neécuachima, te ni ndiachi-né ni sahan-né ndé
(iin lugar ndiaha) nani paraiso, mate co6-indhi a
ni ndiachi stnd iquicufiu-ne ni sahan, te 0 mii-ni
anima-ne, cuisi Dios indha. Te nde lugar yucan ni
inini-ne palabra ydha ga ndiaha. Doco c00 stna
permisu cachi-nda palabra ma xi nehivi. 5-6 Pues
iin nécuachi ni xini fia-jaadn, vihini tavi tnufiuhu
xi-né saha fna-jaan, vachi madi tnuhu ndud, te ni
madi palabra cumdni cundua nu ni cachi® ducan
ni cui, (vachi cunaha-nsid, yuhu ndud nécuachima).
Doco c00, ma cachi® fia-jaan. Cuisi nacani xi-nsia
Na-ndui iin néhivi Udn, te ndoho stnai, cotd cutuxi

ini néhivl cuaha ga ndiaf’, mate tafidha ga cuni-ne
nansa ndisa quidé, te 0 tafia’ha ga cunitnuhu-ne
nansa ndisa ia modo xi.

7 Cunaha-nsig, fia-ndiaha gud id fia-ndud ni
Xinl ansivi daa, fiayucandud ni saha Dios yuhu
iin (fla-dandoho-xi na ian) ihi iin ifiu cahnu
iqué. Ducdan (sdha-ya permisu) quida fia-malu
x1” saha-fid masa ndénihi vaha giié* mii. & Mate
uni xichi ni Xican tahvi nuu-yd dma dactxio-yafa,
9 doco dohd ni cachi-ya xi: “Cunaha-ni, vatuni
saa gracia xi nuu-ni. Vachi nu cuitd-ni, dandu
chicd ndiaha icumi chindei mii-ni”, ni cachi-ya.
Naylcandud, vichi cudii ini nu cuité', vachi nu
ducdan, dandu chica mas icdmi nihitdhvi’ ndudu ii
xi Cristu. 10 Saha fia-jaan, cudii ini nu coo fuerzf',
te 0 cdnahd nehivi xi’, te 0 yaha ndahvr’, te 0 taxi
néhivi yuhu, te 0 yahi cuaha vida saha mii-y4, vachi
nu (cuaha ga ndohi), te coo fuerzi', dandu chica
cuaha icumi nihitdhvi’ ndudu 1i xi-ya.

Ndiadisaha-xininacaniguaini Pablo saha nehivi
xt Dios fiuu Corinto

11 Cunaha-nsid, na ni ndenihi vaha giié' mii xi
palabra jaan, na iin palabra cachi iin té-cumani ni
sandua. Doco fuerza ni cachl ducan saha na-ndua
(cachi) mii-nsid sahi. Vachi mii-nsid nduu ana ndia
ica tava xi tnufiuhu Xi ni cui, Mate ni cachi-nda
co0 ni-ifiaha ndiaf’, doco siquiera dava-ni ndiai* xi
nehivl cachi gué xi-nsia nduu-né apostol xi mii-ya.
12Vachi na ni sa-ie xi-nsid, cuaha ga milagru fuerte
nisa quide. Cuaha ga ifiaha fia-ndulocd nehivi ni
quide, te cuaha ga ni quidandee stna ini (na ni xini
cuaha vida). Naylucandud, saha nsidadma vatlni
cundaa ini-nsia divi ana ni techuin mii-ya ndui.

13 Nacua siempre quidé xi nehivi xi Dios inga fiuu,
divi ducan nisa quida stnai xi mii-nsid. Cuisi imin-
daa ifiaha c6éni ndudava, divi fia-coni tnii dihtun
xi-nsid. Te nu cuachi ndudjan, dandu sacundahvi’
nuu-nsia fa-cuicahnu ini-nsia sahi, por favor.

14 Vichi sa-ié' na-sai ndé ndoo-nsia inga tu, te
vichi cundua uni xichi. Doco ni-ifiaha ma caquin
nuu-nsia, vachi madi Na-icimi-nsia ndud cuu ini
saha-xi, c00; mii-nsia cuu ini saha-xi. Vachi (nahi
dehi xinduu-nsia, te) c6-quida tocar iin déhe dacaya
biene ndutahvi yuadiha. Co06, yuadiha quida tocar
dandutdhvi xi biene xi nut mid. 15 Nayucandua,
dispuestuié' quide ndéni gastu ni cui saha fia-vaha
Xi anima-nsia, decuendé vida xi cuaha stnai nu ia
necesidad. Doco na-ndua xini', mate ducdan chica
mas cuu ini saha-nsid, doco chica menos cuu ini
mii-nsia sahi.

16 Dava stna nehivi, cachi-ne sahi ia-ndaa ndua,
coOni tnii dihun xi-nsid, doco fia-cuaha gua mafa
icumi, Aayucandud, inga modo ni sahnindahvi’
mii-nsid, cachi-né. 17 Doco ¢a ni sahnindahvi ndise
mii-nsia na ni techuin néhivi ni saa nuu-nsia?
(C006.) Te ¢a ni candiaa-né dihun xi-nsia? (C006.)
18 Ni sacundahvi® nuu Tito (fia-cuhun-ne) ndé
ndoo-nsia, teayucandud cutnahd-né xi inga
fNani-nda ni saa. Doco ¢a ndisa ni sahnindahvi-ne
mii-nsia? (C06.) Amadi iin-ni ni quida stna-ne nahi
yuhu, vachi iin-ni nihna stnd ini-né nahi yuhu.

19 Vihini tuxi ini-nsia cuisi cdhin ducdn saha-fia

ndoo vaha tu-nsi xi-nsid. Doco c06. Indéhe
Dios, indha-ya nansa cachi’, te nddclcahan stndi

Cristu. Cuisl saha Na-nacuahandee ini mii-nsia,
fayucandud tiai nsidaa fia-yoho, fiani mani. 20Doco
yahi' saha-nsia cotd sal yucan, te ma cudil ga

inl saha fa-ndud quida-nsia, te 0 mii-nsia, ma
ndoo stnd ini-nsia sahi. Ndisa, yahi' saha-nsia,
coto sai, te ndod-nsid naa tnahda-nsia, cumbidia
ini-nsia, dacuida stnaha ini-nsia, te 0 ndenihi ndi-
aha ga-nsia mii-nsid, te 0 dandahvi tnaha-nsia, te
xXitnuhu tnahd-nsia, te 0 cucuadi-nsia, cé-xicanuu
vii gd-nsia. 21 Ndisa, yuhi', coté saa tui, te ndoo
cahin nuu Dios. Nacdani ga ini fia-vihini cundoo
nécuachi ni quida cuachi sa-1a quivi, te tafidha ga
naxicocuiin ini-neé sha-na. Ndisa icimi coi tnunsi
ini saha-né nu tafaha ga cuu-ne arrepentlr saha
cuachi ni quida-ne, a sea ni cahan-ne xi ana conl
nandaha xi-né, te 0 ia viciu xi-ne, te 0 ni quida-ne
inga fa-siquini.

13

Nansa ni cachi Pablo na ni daxinu-ne carta yoho,
cuidadu ni cundoo-nda masa quida ndevaha-nda,
cachi-ne

1 Vichi cunduu uni xichi sai ndé ndod-nsia.
Te nu sani sai, (te quesaha-nda ndatnuhu-nda
saha ana co-quida vii), dandu fuerza ndud cun-
doo ul 0 uni testigu, dandu cundaa ini-nda indu
Aa-nduu na-ndacuisi. 2 Te vichi ia stnd fia-ndua
cuni' cachi xi nsidaa néhivi ni xida cuachi antes,
te ni cunini stnd nsidaa ga-nsia, vachi nacua ni
cachi na ni sahin visita ul ma, ducan cachi stnai
vichi mate Xica ié'; nu ni sai, ma dacacui ni-iin
nehivi (Xifiuhu conseju). 3 Ducdn icumi quide, vachi
Xican-nsia iin sefia cundaa ini-nsia, a ndisa divi
Cristu ni saha xi derechu fia-cahin xi-nsia ducan,
a4 c00. Cunaha-nsia, madi débil ia mii-ya ana
dandacu-xi nuu-nda, c00; quida-ya poder xi-ya

nuu-nda. 4 Mate na ian débil ni la-ya na ni chi-
tuu-téya nchica cruz, doco vichi, cod. Itidcu-ya
vichi saha poder xi ndudu ii xi Dios. Nayucandua,
stnd nsiuhu, mate co0 stna fuerza xi-nsi nahi
Cristudaa, doco saha poder xi-ya icumi-nsi cutiacu
ga-nsiia-chindee-nsi mii-nsia.

5 Nacani vaha ini-nsia, a xinindisd ndisa-nsia
mii-ya, & co6. Cundehe vaha-nsia anima-nsia.
Xifiuhu cuaha-nsia cuenta fa-indcdd Jesucristu
ini anima-nsia. Doco te nu c00-ya, dandisa,
cé-ndud-nsid nehivi sani natlii nuu-ya. 6 Doco
cahnu ga Dios vatuni cundaa ini-nsia saha nsiuhu
fa-nduu-nsi nécuachi sani natui nuu-ya. 7 Te
vichi xican tahvi-nsi nuu-ya saha-nsia fia-masa
quida-nsia ni-iin falta. Doco co-cachi-nsi ducan
saha fa-cutuxi ini-nsia vaha ga nsiuhu. Cuisl
cuni-nsi quida-nsia fia-id vii, mate vihini ma
saa-nsia cundaa vaha ini-nsia fia-sanl natui
stnd-nsi nuu-yd. 8 Doco nu fia-nddcuisi nduu
palabra chindha-nsi, dandu ma cui cadi nehivi
nua, cuisia cui quidafivhu-néa, te dacuitia-néea.
9 Te nsiuhl, mate nduud-nsi nahi néhivi coo0
ni-ifiaha-xi, doco cudil ini-nsi sahama; cuisia
cuni-nsi fia-cucumi-nsia iin fe fuerte. Te iin-ni
icumi-nsi cacan tahvi ga-nsi nuu-ya saha-nsia nde
cachi saa-nsia nduhii dahuun ini-nsia.

10° Cunaha-nsid, cuadhin dasal carta yoho
nuu-nsid na tafiadha ga sal nacoti-nsia, coto sai,
te icumi dandacu ndei nuu-nsid. Vachi na-ndda
ndud, id derechu xi sani nihi nuu Stoho-nda
Sefior, doco cuisl saha Na-nacuahandee inl mii-nsia
ndudjan, madi saha-fia quida quini xi-nsia.

11 Vichi, ni ydha vaha nsidaa-nsid, fdni.

Quida-nsia lucha quida vil-nsia nicanicuahan.

Te masa cahuun ini-nsia. Iin-ni ni cunihnd stna
ini nsidaa-nsid, te cundoo mam nsia, dandu icumi

Dios cutnahd ndisa-ya xi-nsia. (Answehe -ya),
cuu ini-ya saha-nda, te dandcoo dadi ndiaha-ya
ini-nda.

12 Nacasahu stnahd vii-nsid fa-xinduu-nsia
nehivi ii xi-yd. 13 Te nsidaa stnd nehivi xi-ya ndod
yohd, casahu stna-ne xi-nsia.

14 Vichi ni cdcumi-nsid cuahd gracia xi
Stoho-nda Jesucristu. Te ni saa stna-nsia cundaa
ini-nsia fia-cuaha gud cud ini Yua-nda Dios
saha-nda. Te nicanicuahan ni cutndhd stna
Espiritu I1 Xi-ya xi nsidaa-nsia. Amén.

